
Gabon-ipuña 

Gabon zoruntsuba 

Galea txiki-txikija zan ; eta gustiz txiro edo pobria ixan 

-arren, garbitasuna agiri-zn edonun. 

Leyo-onduan, aulki andi baten jarritta. sei-saspi urtedun 

umetxu margul erkiña leyarra-ziar (kistala-ziar) kalera be-

gira eguan. 

—Ama: oso zoruntsuba da neskatilla ori. ¿ezta? 

Eta au esanik, atzamarragaz erakusten eban kalian burdi 

batetik bitxijak ataraten iñarduban neskatilla gordin az-

karra 

—Ez, neure maitte ori; bera eztok eu baxen zoruntsuba 

Gauza ederrak yaruazak eskubetan. baña beretzako bakarrik 

eztozak gustijak. Eta ganera etxaukok besarkatu leitteken 

amea. ¡gaxo-gaxua! Eta bijar. asetuta egongo dok bere bi-

txijak ikusi ta ikusijaz; eta iñok—neuk yakijat—etxakok 

etorriko Josu Umiatzaz itz-egitteñ, eta etxautsoek edestuko ze 

lan etorri zuan gau onetan ludi gustiko umiak atsegindutiarren. 

eta zelan maitte yuazan onak eta mendubak dozakanian. Ekik, 

ba, ene gotzon zoragarrijoi, bera eztokala eu baxen zoruntsu-

ba, euk amea daukolako. ta Gabona ospatuteko lusagar andi 

-andi bat erreta ipiñi dauskadalako. 

Eta itxok apa-musubakaz nastaurik. umia baxen zurbilla 

zan ameak maya gertetan eban, apari txiro apala jarteko. 

Zukuba janda, ume alayaren esku-tartian auts estaldutako 

lusagar lodi ederra jarri eban. 

Onetariko txiroen pozak ikusi eztozubezanok, ez barrerik 

egin. 

Umetxubak esku politakaz apa-egiten eutson lusagarrari, 

beragaz berotuten zala, ta abuaz baño lenago begijetaz jaten 

eban. Neguba gogorra zan, lusagarrak karoegijak egozan: ¡sa-

ri andij! 

Atian jo eben. 

—Ama—esan eban umiak- aguratxu soñularija da; atia 

edegi. 

Berau sartu zan, urtiak makurtuta. ta eskuban txillibittuba 

en.yala. 

—Agur ameari, agur umiari. ¡Jaunguaren egun ederra! ¡Oi! 

Gau onetan apalduteko beste irabazi al ba'neu...! Egun asko-

tan barau-egiten otuta nago; baña Gabon-gabian ezin apaldu 

ixatia... ¡Oi, larregi da niretzat! 

Paul txikija adi eguan. Soñularija bere amearen antziñeko 

aizkidia zan eta bera bein baño geyagotan agurearen soñu-

bat entzuten egon zan adurra earijola. 

Bere aulkitik jatsi zan. esku-artian ondiño lusagarra ero-

yala, ta agurea gana juanda, esan eutson. 

—Eutsi, artu egixu; enuk damotzut; beragaz Gabon egixu 

Eta agurearen eskubetan jarri eban, baña onek ezeban 

itu gura. 

—Amatxu; artzeko esayozu. ta nik neure barruban eukiko 

dot Gabona, ta Josu Umia neugaz poztuko da, zeuk askotan, 

irakatsi daustazun lez. 

—Artu egixu, Paskal on ori, Paul'ak bijotz-bijotzez es-

kintzen dautzu, ta neu pozik nago beria bestien aldez izten 

• i a n . 

— J a u n onak onetsi begi, bata zeu batez! 

Eta agureak. umia baxen zoruntsuba, artu eban lusagar 

erria gozo-gozaro, ta apur bat autsa kendurik, azala jaso ta 

aginka egin eutson zatika-zatika. Umiak begiratuten eban 

iñartzi edo inbiri-harik. baña gozo-gozua edo-eguala oldoz-

turik... 

Amaitu ebanian, agureak artu eban Paul bere besoetan eta 

laztandurik esan eutson: 

—Eutsi. laztana, yaukuadan gustija. 

Eta txillibittuba arturik. asi zan soñurik. polittenak eta go-

zoenak joten. 

Umiak atsegiñez barre-egitten eban; amearen bijotza pozez 

beterik eguan. eta une atan etzan ludi osuan irukoitz ori baño 

zoruntsubagorik. 

Paul oeratu zan eta gotzonen musubaz ta Josu Umiaren 

apeaz ames-egin eban. Urrengo goxian, atian joten eben or-

duban itxartu zan. Neskame batek esaten eutson bere ame-

ari: 

-Eutsi. neure ugazabeak gozaki onek bidaltzen dautzuz. 

Geure neskatillak larregi jan eban bart eta gau osuan gexorik 

egon da. ta gaur goxian ondiño negarrez dago. Ugazabeak ez-

tau onetariko gozakijal etxian ikusi gura. Zaindu zeure 

umia. geure neskatillari lez jazo eztakijontzat, 

- ¡ O i , neure bijotz-barruban Gabon osua daukot neuk! 

diño Paultxu'k. 

—¿Zer ete diño umetxubak? 

—Gabon pozkarrija ixan daula-diño ameak-eta neuk es-

karrak dagitzudaz, ta zeuk zeure ugazabeari egingo dautso-

zuz ¿ezta? Ona emen, bart zorun-zoruntsubak, ixan garala, 

ta gaur ondiño be gustiz pozik gagozala. 

